
4. Fonotassi

Franco Finco

Di plui dal inventari dai fonemis e des regulis e dai proces che ju regolin e mudin, la
descrizion fonologjiche di une lenghe e a di rindi cont ancje des restrizions fonotatichis, ven a
stai lis possibilitats di combinazion di vocéls e consonantis: lis secuencis di fonemis pussibilis
e chés no pussibilis in lenghe furlane. Magari cussi no, lis gramatichis dal furlan vegnudis fir
fin cumo a an trascurat chest impuartant aspiet.! La fonotassi e definis i /imits fonotatics, o sei
lis regulis che a stabilissin la formazion corete dai grups consonantics e des secuencis
vocalichis e lis struturis pussibilis de silabe. Ogni lenghe e a 1 siei limits fonotatics, diferents
di chei di une altre lenghe.

Tai cjapitui 1 e 2 a son za stats indicats 1 contescj dula che ogni vocal e ogni consonante
a pues ocorl (lis secuencis di fonemis pussibilis o no pussibilis). In chest cjapitul si viodaran
invezit lis combinazions di fonemis tai costituents silabics e la struture de silabe te lenghe
furlane comun.

La tabele 4.1 e presente la frecuence des peraulis su la fonde dal numar di fonemis che

lis componin. Par ‘peraulis’ achi si intindin ancje 1 grups clitics, formats di un cjaf lessical
unit a un o plui elements clitics: es. puartilu /' pwarte+lu/, cjatdnusal /ca'ta:+nus+al/.

! Un prin sboz al comparis in Maneca 1969 e D’Aloé 1974,

r]lgrr:;qigi percentual
1 0,442 %
2 3,644 %
3 7,178 %
4 11,596 %
5 17,118 %
6 18,443 %
7 14,743 %
8 11,099 %
9 7,620 %
10 4,252 %
11 2,264 %
12 0,773 %
13 0,552 %
14 0,274 %
15 0,002 %
Tab. 4.1
4.2. Silabe

In chescj paragraf si trate la silabe dal pont di viste fonotatic, 1 aspiets prosodics che a
rivuardis lis silabis a son tratats tal cjap. 5. La silabe e je fate di un nucli, che al e I’element di
massime sonoritat de silabe (in furlan al pues jessi dome une vocal, cfr. § 4.4), e cun prime
e/o dopo altris fonemis consonantics che si poin al nucli. Partant, di plui dal nucli, une silabe e
pues vé un atac silabic (o onset), format des consonantis che a precedin il nucli, e de code
silabiche, formade des consonantis che a seguissin il nucli. Dut cés il nucli al & I’unic element
obligatori par che si vebi une silabe, di fat a son silabis costituidis dome di un nucli vocalic (v.
§4.2.1).

La silabe che e compon la peraule stramp e a une struture cun chest scheme:

silabe
P N
atac nucli code
str a mp

4.2.1. Tips silabics

A nivel fonotatic lis lenghis a son diferentis une di ché altre ancje pai tips silabics, ven a
stai pes struturis de silabe permetudis, cun atacs e codis plui 0 mancul complés. Une silabe e

pues no vé I’atac (es. if, ar-bul), o no vé la code (es. stra-de-le), o ancje jessi componude
dome dal so nucli vocalic (es. a-gne, u-e¢). Se une silabe e a une code consonantiche si le
clame silabe sierade, se no a une code si le clame silabe vierte.

La tabele 4.2 e presente |'inventari dai tips silabics amitits tal furlan e la frecuence des
16r ocorincis. Achi si limitin a distingui dés categoriis fondamentéls di fonemis: consonantis
(C) e vocals (V).? Inte tabele i tips silabics a son elencéts par ordin calant di frecuence.

tip silabic esemplis percentual
1. cv /'ca.ze/ 53,973 %
2. CcvC /man/, /'can.te/ 21,872 %
3. V ['u.e/, ['ane/ 10,372 %
4, VC /an/, /'ar.bul/ 4,977 %
5. ccv /'pla.ne/, /'ra.kli/ 3,892 %
6. CCcvC /prin/, ['klan.fe/ 2,146 %
7. Cvcc /dinc/, /sort/ 1,323 %
8. Cccvce /stant/, /blank/ 0,818 %
9, ccev /'stra.de/ 0,370 %
10. Cvccc /camps/ 0,074 %
11. VCC /alt/ 0,052 %
12. cceve /strak/ 0,043 %
13. ccvccee /sparks/, [fresks/ 0,030 %
14. CCcvcc /strent/ 0,021 %
15. VCCC Jarks/ 0,017 %
16. CCcvccc [stramps/ 0,013 %

Tab. 4.2 — Frequence dai tips silabics tal furlan comun.

Ce che al ven fir de tabele 4.2 al conferme une constatazion za saltade fiir a nivel
segmental: la frecuence di un element lenghistic intune determinade lenghe e je
inviersamentri proporzional al so grat di marcatece tipologjiche. Ripuartant cheste massime ai
tips silabics dal furlan, si viét che plui de metat des ocorincis al ¢ costituit dal tip
universalmentri no marcat CV. Tai paragrafs 4.3, 4.4 e 4.5 si cjalaran di plui dongje lis

2 Te categorie fondamentil des consonantis (C) a son comprindudis achi ancje lis aprossimantis /j/ /w/ che, come
dite tal § 2.2, a an compuartament e distribuzion di consonantis: es. in jet /jet/, biel /bjel/, vuarp /warp/, puarte
[/'pwarte/.

pussibilitats combinatoriis dai fonemis furlans, lant datr de 16r distribuzion tai costituents
silabics: atac (onser), nucli e code.?

A dispiet dal fat che il furlan al ¢ une lenghe romanze, dal pont di viste de tipologjie
silabiche al ¢ plui dongje aes lenghis gjermanichis (soredut al inglés che al a propit chei stes
tips silabics dal furlan) che no al talian, spagnil e francés. Chest par vie che il furlan al a un
numar alt di silabis sieradis, cun codis che a puedin vé fintremai tré consonantis.

4.2.2. Numar di silabis

La tabele 4.3 e presente la frecuence des peraulis su la fonde dal numar di silabis che lis
componin. Si pues noté che lis peraulis bisilabichis a son chés plui frecuentis te lenghe furlane
(scuasi 1l 40% des ocorincis).

numar di silabis percentual

1 16,786 %
2 39,867 %
3 29,376 %
4 11,761 %
5 2,098 %
6 0,110 %
7 0,002 %

Tab. 4.3

4.3. Atac silabic (onset)

Rivuart al parametri dal atac (onset), la silabe furlane e amet cuatri struturis, costituidis
di @, 1, 2 o 3 fonemis consonantics. Tal cas plui frecuent 1’atac silabic al a une sole
consonante, di fat plui di tré cuarts (77,242%) des silabis spoiadis e a une struture dal tip CVX
(la variabil X e marche la presince di @ a 3 segments consonantics). Ducj 1 fonemis
consonantics dal furlan central a puedin ocupa cheste posizion, ma a esistin des condizions
particolars par ciertis consonantis. Par esempli la sibilante alveolar sonore /z/ e salte fiir di rar
tal atac monoconsonantic di une silabe inizial di peraule o di morfeme.

Al secont puest par ordin di frecuence o cjatin lis cussi clamadis ‘silabis discuviertis’,
ven a stai cence |’atac (Vx). La mancjance di un atac silabic si le cjate tal 15,418% des silabis
spoiadis, ven a stai in mancul di un setim dal total.

Al tier¢ puest o cjatin lis silabis caraterizadis di un atac biconsonantic, ven a stai
compontt di dos consonantis (CCVx), che a rivin fin al 6,886% dal corpus, mancul di un
cuindicesim dal total. Tal atac biconsonantic furlan il segment prenuclear al pues jessi dome
une aprossimante o une licuide. Se 1’element prenuclear al € un aprossimant, il prin segment

3 Par valuta il grit di marcatece si fasara achi riferiment aes ‘legs di preference’ proponudis di Theo Venneman
tal 1988.

al pues partigni a une cualsisedi altre categorie di consonantis (fiir che lis palatals). Se
I’element prenuclear al € une licuide, il prin segment al pues jessi dome une ostruinte (fiir che
lis africadis). Tes silabis inizidls di peraule o di morfeme si puedin vé ancje lis secuencis
costituidis di sibilante + ostruinte/nasal/licuide, che dentri dal morfeme a vegnin silabificadis
in mit diferent (la sibilante e fas part de code de silabe precedent) (v. § 4.6).

In fin tal ultin puest par ordin di frecuence o cjatin lis silabis che a presentin un atac
silabic triconsonantic (CCCVX), che a rapresentin il 0,047% dal total. Il prin element di
chestis silabis al e par fuarce une sibilante, mentri che altris segments a son mitits in rie datr
di un ordin di sonoritat incressinte. Chestis silabis triconsonantichis a ricorin dome in principi
di peraule o di morfeme (es. instradd /in+stra'da:/), mentri che dentri des stessis secuencis di
segments consonantics a vegnin silabificadis in mit diferent (la sibilante e fas part de code de
silabe precedent) (v. § 4.6).

CVx CV +CVC+ CVCC + CVCCC = 77,242 %

Vx V+VC+VCC+VCCC= 15,418 %

CCVx CCV + CCVC + CCVCC + ceveee = 6,886 %

CCCVx CCCV + CCCVC + CCCVCC + Cccevece = 0,047 %
Tab. 4.4

Duncje il furlan si conforme avonde ben ae ‘le¢ dal onset” di Venneman, che e dis che
un atac silabic al e tant plui favorit: a) tant plui dongje a un al ¢ il numar di segments che al
ten dentri, b) tant maior e je la fuarce consonantiche dal so atac e c) tant plui a sec e cale la
fuarce consonantiche dal atac al nucli.

Pal cas des secuencis formadis di sibilante + consonante il principi de fuarce
consonantiche al ven rispietat o no rispietat a seconde de cualitat dal segment che e seguis la
sibilante: al ven rispietat se dalr de sibilante e je une sonorante (/zr/ /zl/ /zm/ /zn/ /zpn/); se
invezit e je une fricative (/sf/ /zv/) o vin un sonority plateau, dula che la fuarce consonantiche
e reste costante; infin se e je une oclusive o une africade (/sp/ /zb/ /st/ /zd/ /sk/ /zg/ Isc/ /z3/ /stf/
/zd3/) si a un sonority reversal, dula che dentri dal atac silabic la fuarce consonantiche e incres
vezit di cala (cfr. il § 4.6).

Infin al ¢ di di che i atacs triconsonantics (es. /skl/ /str/ /skw/ /spj/) a son marcats no
dome pe inversion dai rapuarts di sonoritat, ma ancje pal numar di segments che e sorplante di
ben dds posizions 1’idedl monoconsonantic esprimit intes legs di preference di Venneman. In

efiets la 16r frecuence, come che o vin za viodit disore, e je une vore basse tal furlan, limitade
al 0,047% dal total.

4.4, Nuclis silabics

Secont la ‘le¢ dal nucli’ di Venneman un nucli silabic al ¢ tant plui favorit: a) tant plui
che al ¢ stabil il so sunor, b) tant mancul che e je la fuarce consonantiche di chest sun. In
conformitat a cheste gjeneralizazion, par furlan dome lis vocals a puedin costitul un nucli
silabic, cun di plui 1 monotoncs (comprindudis lis vocals fonologjicamentri lungjis) a son une
vore plui frecuents dai ditoncs come nuclis silabics. Lis consonantis sonorantis no an mai

statiit fonologjic silabic in furlan, si ben che tal fevelat ipoarticolat cualchi volte a puedin
costitui il nucli di une silabe atone.

4.5. Code silabiche

Secont la ‘le¢ de code’ di Venneman une code silabiche e je tant plui favoride: a) tant di
mancul al ¢ il numar di segments che e ten dentri, b) tant di mancul e je la fuarce
consonantiche dal so rilassament, e ¢) tant plui a sec la fuarce consonantiche e cale dal
rilassament viers il nucli. Par tant la silabe otimal e finis par vocal, ma se e je presinte une
code consonantiche, cheste e vignara ocupade midr di une licuide o di une nasal. Il furlan al
aderis in maniere avonde nete a chestis preferencis, stant che plui dai doi tiercs (68,607%) dal
corpus spoiat al ¢ costituit di silabis viertis, cun di plui la frecuence dai tips silabics e decres
mviersamentri al numar di segments de code:

xV V+CV+CCV +CCCV = 68,607 %

xVC VC+ CVC + CCVC + CCCVC = 29,038 %

xVCC VCC + CVCC + CCVCC + CCevec = 2,214 %

xVCCC VCCC + CVCCC + CCVCCC + Ccaveee = 0,134 %
Tab. 4.5

Une silabe cuntun ditonc dissendent e pues jessi sierade di une consonante, soredut intes
silabis finals. Di fat o cjatin esemplis come: claustri /'klaus.tri/, jeur /jeur/, taur /taur/, diaul
/djaul/, laip /laip/, vueit /welt/, (o) pensais /pen’sals/, ¢jantait /can’tait/, e v.1.

Lis codis biconsonantichis tal furlan a comparissin dome intes silabis finals e a an une
basse frecuence (2,214%), dut cas maior di ché di altris lenghis romanzis come il talian, il
spagnil e il rumen. L’element postnuclear di une code biconsonantiche al € par solit une
consonante sonorante (licuide, nasal) o une sibilant, mentri che il secont element e je une
ostruinte. O cjatin pero ancje codis dula che I’element postnuclear e je une oclusive e il secont
element une sibilant: cops /kops/, sacs /saks/ (cualchi volte 1’element postnucledr e je une
fricative plate ¢jdfs /ca:fs/, ma plui dispes si assimile dal dut ae /s/ seguinte, v. par. 1.1). Si
trate, come che si pues viodi, di formis plurdls cun morfeme plural /+s/ zontat, duncje chestis
codis a son il prodot di un procés morfonologjic. Ancje in chest cas o vin un sonority reversal,
dula che la fuarce consonantiche e cale invezit di aumenta tant di plui che si slontanisi dal
nucli, lant cussi cuintri la scjale di sonoritat (se I’element postnuclear e je une fricative plate si
a mvezit un sonority plateau).

A diference di talian, spagnil e francés (ma compagn dal inglés), il furlan al amet ancje
la code triconsonantiche, ma dome inte silabe final. La struture di chestis codis tai prins doi
elements e je identiche a ché des biconsonantichis (sonorante o sibilante seguide di ostruinte),
il tier¢ element al € une sibilant, ven a stai il morfeme plural /+s/: cjamps /camps/, colps

/kolps/, bancs /banks/, fiescs /fresks/, e v.1.

Intal furlan lis codis monoconsonantichis di silabis no findls a son costituidis cuasi
simpri di une licuide, une nasal o une sibilant: puarte /'pwar.te/, molzi /'mol.d3v/, gjambe
/'yam.be/, bande /'ban.de/, pueste /'pwes.te/, e v.. (rarissimis lis ecezions: p.e. blictri
/'blik.tri/).* Invezit inte silabe finil a puedin compari ancje lis ostruintis: strop /'strop/, sut
/'sut/, sec /'sek/, ducj /'duc/, brag¢ /'bra{f/, sbruf /'zbruf/, e v.i. Cun di plui in frontiere di silabe
a son evitats contats dal gjenar [n.r] o [m.l], simpri che la frontiere silabiche no sedi
coincidinte cuntune frontiere di morfeme. Dut chest si corde cu la ‘le¢ dal contat’ di
Venneman, che e dis che un contat silabic A$B al ¢ tant plui favorit tant minodr e je la fuarce
consonantiche dal rilassament A, e tant maidr e je la fuarce consonantiche dal atac B (ven a
stdi tant maior e je la diference di fuarce consonantiche fra B e A).

4.6. Confins silabics, silabazion e silabificazion

Par dividi une peraule in silabis si an di stabili 1 confins silabics, ma 1 criteris par
stabiliju a dipendin de teorie de silabe che e ven adotade. Dut cés si an di tigni distintis dos
operazions diferentis che e rivuardin la scansion in silabis:

- la silabazion ¢ je la division ortografiche in silabis, che e dipent di regulis
convenzionals imparadis a scuele o tai cors;

- la silabificazion invezit ¢ je la scansion fonologjiche des silabis e dai siei elements
(atac, nucli, code) fate su la fonde di une teorie fonologjiche e dai dats fonetics.

No simpri la silabazion e la silabificazion a coincidin. Datr des regulis di silabazion —
che a van datr di chés talianis imparadis a scuele — si varés di dividi la peraule fasse in fas-se
e duncje la a rie gnove cussi fas-|se, come che si viot pal solit tai tescj scrits furlans. Diferente
e je invezit la scansion de silabificazion che e vidt te peraule fasse doi nuclis silabics (partant
la peraule e je costituide di dos silabis) e che e je componude di cuatri fonemis /'fase/, dula
che la grafie de dople ss e corispuint a un segment ugnul (un foneme): partant la silabificazion
di fasse e je /'fa.se/. Duncje si varés di la a rie gnove in cheste maniere: fa-|sse,

Di tigni cont ancje che 1 digramis (i grups di doi grafemis, ven a stai dos letaris, che a
trascrivin un foneme ugnul)’ no si an di dividi lant te rie sot: partant no *foc-|jd ma fo-|cjd par
vie che la silabificazion e je /to'ca:/, no *mac-|hine ma ma-|chine par vie che la silabificazion
e je /'ma.ki.ne/ e v.1.

Une altre diference jenfti silabazion e silabificazion si le viot tal considera la scansion di
secuencis grafichis di i o u seguidis di une altre vocal (p. es. ia io iu), che no sedin il risultat
di une antighe ditongazion.® In cualchi opare lessicografiche resinte’ peraulis come stazion,

* Naturalmentri cheste regule fonotatiche no si apliche inte composizion: sofpuarti /sot+ pwarti/, sotvie /sot+'vie/,
ecc. Dut cas, 1a che la struture composizionil si a opacizade, si viot la tendence ae estension di cheste regule
fonotatiche cu la scanceladure di segments ostruints: sofsere /sot+'sere/ > sossere [so'sere], luctignint
/Muk+t"pint/ > lutignint, sorcturc /sork+"turk/ > sorturc, ted. Rucksack > russac [ru'sak], ecc.

3 Chest al val ancje pai trigramis (grups di tré grafemis par un foneme) come ssj /[/ previodiit te grafie des
varietats furlanis locals.

6 Tant che p. es. ie /'je/, ue /'we/, ua /'wal, ui /'wi/ che a vegnin de ditongazion di E e O tonics latins: es. PETRA >
piere, COSTA > cueste, PORTA > puarte, BONA > buine.

7 Ma in altris oparis come Nazzi 1975, Nazzi 1977, Faggin 1997.

division, fiube a vegnin silabadis sta-zi-on, di-vi-si-on, fi-u-be come se la i e la u a fossin
vocals che a formin un jat e un nucli silabic (cfr. § 4.2). Ma la analisi fonologjiche, 1 dats
fonetics e la competence dai fevelants (cfr. Roseano 2009) a mostrin in maniere clare che si
trate di aprossimantis e la pronunzie efetive e la silabificazion di chestis peraulis e je
/sta’tsjon/, /di.vi‘'zjon/, /' fju.be/ e duncje ancje la silabazion ortografiche e varés di 1a datr di
cheste regule.® A son cas diferents invezit chei p.es. di fion ¢ fiut, rispetivamentri incr. e dim.
di fi, dula che il sufis alteratif si & zontat ae base lessical e — daiir de analisi fonologjiche e
fonetiche — si a la pronunzie e la silabificazion /fi'on/ e /fi ut/ (dos silabis).’

2332222000

Un cas particolar al ¢ il tratament de secuence fate di une sibilante + consonante. Lis
regulis di silabazion — che a van datr di chés talianis imparadis a scuele — a dividin la peraule
pastor in pa-stor e duncje 1a a rie gnove cussi pa-|sfér, come che si viot pal solit tai tescj scrits
furlans. Diferente e je invezit la scansion de silabificazion che e va daiir de teorie fonologjiche
de scjale di sonoritat (e de fuarce consonantiche) e dai dats fonetics, che e divit la peraule
cussi: /pas’to:r/ cun /s/ te code de prime silabe e no tal atac de seconde.

Dut cas la secuence sibilante + consonante e je problematiche pe silabificazion, parce il
principi de fuarce consonantiche decressinte al ven rispietat o no rispietat datir de cualitat dal
segment che e seguis la sibilante (v. § 4.3). Cundut achel une vore di fonolics a analizin
chestis secuencis — presintis intune vore di lenghis diferentis — come tautosilabichis in principi
di peraule o di morfeme e come eterosilabichis dentri de peraule: es. stele /'ste.le/ cun /s/ tal
atac (tautosilabic), ma mastele /mas'te.le/ cun /s/ te code (eterosilabic). Chest nol esclit che si
puedin vé dai proces di risilabificazion fonosintatiche, par tant si podara silabifica il sintagme
la stele comete in cheste maniere: /las’te.le. ko' me.te/.

¥ Tes oparis poetichis e par esigjiencis metrichis o di enfasi chestis secuencis a puedin ecezionalmentri jessi
pronunziadis come dds vocils, profitant de licence poetiche clamade dieresi prosodiche. Ma chest al € un fat
ecezional.

? Di nota che il NP al marche cheste pronunzie cul segnut * de dieresi: fion, finr (NP: 319, 321).

